
«   »                2019 թվականի N          - Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի N 263-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածը` Հայաստանի Հանրապետության կառավարությունը որոշում է.
1. ՀՀ կառավարության 2017 թվականի մարտի 16-ի «Դարդան» սահմանափակ պատասխանատվությամբ ընկերությանը տրամադրված վարկի մարման ժամկետները հետաձգելու մասին» N 263-Ա որոշման 2-րդ կետի 2-րդ ենթակետում «մինչև 2021 թվականը» բառերը փոխարինել «մինչև 2024 թվականի հուլիսի 31-ը» բառերով։ 
2.	Հայաստանի Հանրապետության ֆինանսների նախարարին՝ 10-օրյա ժամկետում «Դարդան» սահմանափակ պատասխանատվությամբ ընկերության հետ կնքել Հայաստանի Հանրապետության ֆինանսների նախարարության և «Դարդան» սահմանափակ պատասխանատվությամբ ընկերության միջև 2010 թվականի ապրիլի 7-ին կնքված N 01 պահանջի իրավունքի զիջման մասին պայմանագրի փոփոխման մասին համաձայնագիր՝ դրանում սահմանելով, որ «Դարդան» սահմանափակ պատասխանատվությամբ ընկերության վարկի հիմնական գումարի մնացորդը կազմում է 968,129.37 ԱՄՆ դոլար՝ չհաշված հաշվարկվող տոկոսագումարները և տույժերը, ընկերության կողմից մինչև 31.07.2019 թվականը վճարման ենթակա վարկի հիմնական գումարի՝ 319,745.23 ԱՄՆ ոլարին համարժեք ՀՀ դրամի չափով և դրա նկատմամբ հաշվարկված 2 տոկոս դրույքաչափով տոկոսագումարի վճարումները մնում են անփոփոխ, իսկ մինչև սույն որոշումն ուժի մեջ մտնելը ժամկետանց հիմնական գումարի նկատմամբ հաշվարկված տոկոսագումարները և տույժի գումարները ենթակա են կապիտալացման՝ որպես վարկի հիմնական գումար, որը ենթակա է վճարման Հայաստանի Հանրապետության պետական բյուջե մինչև 2024 թվականի հուլիսի 31-ը ներառյալ՝ համամասնորեն մարման պայմանով:


Հայաստանի Հանրապետության 
		վարչապետ							          Ն. Փաշինյան

1. Իրավական ակտի ընդունման անհրաժեշտությունը (նպատակը).
«Դարդան» սահմանափակ պատասխանատվությամբ ընկերությանը տրամադրված վարկի մարման ժամկետը հետաձգելու մասին» Հայաստանի Հանրապետության կառավարության որոշման նախագծի ընդունումը պայմանավորված է «Դարդան» ՍՊԸ-ի կողմից Հայաստանի Հանրապետության վարչապետին ուղղված դիմումով, Հայաստանի Հանրապետության վարչապետի 05.03.2019 թվականի թիվ 02/16.10/9991-2019 հանձնարարականով, ինչպես նաև առկա պարտավորության գումարների հավաքագրումը ռիսկի տակ չդնելու և «Դարդան» ՍՊԸ-ի բնականոն աշխատանքային գործունեությունը չխոչընդոտելու նկատառումներից ելնելով:
2. Ընթացիկ իրավիճակը և խնդիրները.
22.02.2019 թվականի դրությամբ «Դարդան» ՍՊԸ-ի ընդհանուր վարկային պարտավորությունները կազմում են 968,129.37 ԱՄՆ դոլար՝ վարկի հիմնական գումարի գծով և 46,693.02 ԱՄՆ դոլար հաշվարկված տոկոսագումարների գծով՝ ներառյալ 44,045.93 ԱՄՆ դոլարի չափով ժամկետանց պարտավորությունները (8,893.65 ԱՄՆ դոլար մայր գումար և 35,152.25 ԱՄՆ դոլար հաշվարկված տոկոսագումար), ինչպես նաև 22.02.2019թ.-ի դրությամբ ժամկետանց պարտավորությունների նկատմամբ հաշվարկված 6,660.14 ԱՄՆ դոլար տույժ:
	Նկատի ունենալով, որ բացի ժամկետանց պարտավորությունների կատարումից «Դարդան» ՍՊԸ-ն մինչև 31.07.2019 թվականը Հայաստանի Հանրապետության պետական բյուջե պետք է վճարի նաև 319,745.43 ԱՄՆ դոլար՝ վարկի հիմնական գումարը և 31.07.2018 թվականից մինչև 31.07.2019 թվականը ընկած ժամանակահատվածում վարկի հիմնական գումարի նկատմամբ հաշվարկված 19,975.43 ԱՄՆ դոլարի չափով տոկոսագումարը, ինչը ըստ ընկերության հնարավոր է առաջացնի որոշակի դժվարություններ և հանդիսանա խոչընդոտ ընկերության բնականոն աշխատանքային գործունեության:
3. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության ֆինանսների նախարարության իրավաբանական վարչության կողմից:
4. Ակնկալվող արդյունքը.
Որոշման նախագծի ընդունման արդյունքում հնարավորություն է ընձեռնվում ընկերութան բնականոն գործունեությունը չխոչընդոտելու և առկա պարտավորության գումարները ամբողջությամբ Հայաստանի Հանրապետության պետական բյուջե վճարելու համար:
 















ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի N 263-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»
 ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2017 թվականի մարտի 16-ի N 263-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է պարտավորության պատշաճ կատարման անհրաժեշտությամբ, որի կատարման արդյունքում նախատեսվում  է պետական բյուջեի եկամուտների ապահովում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 16-Ի N 263-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2017 թվականի մարտի 16-ի N 263-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չկա: 
